
Mál nr. 178/2007 

 
S 
og 

X hf. vegna A og B  
 
 

Árekstur við framúrakstur 26. júní 2007.  
 
Gögn. 
1. Málskot móttekið  17. september 2007 ásamt fylgigögnum.  
 
Málsatvik. 
Ökumaður A lýsir málavöxtum svo að hann hafi ekið nokkra stund eftir bifreiðinni B, sem var ekið 
á miðri akbraut. Hann vildi komast framúr B og hafði flautað nokkra stund. B vék síðan til hægri 
til að mæta bifreið sem kom úr gagnstæðri átt. Ökumaður B hafi síðan verið á réttum 
vegarhelmningi í nokkra stund og ákvað ökumaður A því að aka framúr B. Hann gaf stefnumerki 
og hóf framúrakstur. Þegar A var nánast kominn framúr B var B skyndilega beygt til vinstri og 
lenti þar með í hægri hlið og afturhorni A. Ökumaður B lýsir málavöxtum svo að ökumaður A hafi 
byrjað framúrakstur í aflíðandi beygju og hæð hafi verið framundan. A hafi ekið með hlið B og 
skyndilega hafi ökumaður A ekið til hægri miðað við akstursstefnu og lent á vinstra framhorni B. 
Farþegar í A skýra frá málavöxtum með sama hætti og ökumaður A. 
 
Álit. 
Af gögnum málsins verður ráðið að A hafi ekki valið heppilegan stað til framúraksturs og B, sem á 
undan var hafði ekki gefið merki um að framúrakstur væri öruggur. Framburður ökumanns A og 
farþega í A ber saman um að B hafi ekið til vinstri og lent á hægri hlið og afturhorni A. Vissi B þó 
af því að A væri að aka framúr. Þykir því sem báðir aðilar hafi sýnt nokkra óvarkárni við aksturinn 
þannig að báðum verði kennt um áreksturinn. Sök skiptist til helminga. 
 
Niðurstaða. 
Sök skiptist til helminga. 

Reykjavík, 13. nóvember 2007. 

